
 

Klúbburinn Geysir er opinn alla virka daga frá kl. 08.30 - 16.00,  
nema föstudaga er lokað kl. 15.00. 

Fram undan í ágústFram undan í ágústFram undan í ágústFram undan í ágúst 

Húsfundir! 
Húsfundir eru  nú á breyttum tímum. 

Mánudaga kl. 09:00 og miðvikudaga kl. 
14:30. Ef félagar vilja hafa áhrif og koma 
sjónarmiðum sínum á framfæri eru hús-

fundir rétti vettvangurinn til að taka þátt í 
mótun starfsins.  
Allir að mæta!!! 

Deildarfundir 
 

Fundir í deildum eru haldnir á hverjum 
degi kl. 9.30 og 12.45 þar sem farið er yfir 
verkefni sem liggja fyrir hverju sinni. Við 
hvetjum félaga til að mæta á þessa fundi.  

Fréttir af RTR 

1. ágúst  
Frídagur verslunarmanna. Lokað 

 
4. ágúst  

Opið hús í klúbbnum frá kl. 16.00 til 20.00 
 

18. ágúst 
Gönguhópurinn ætlar að ganga í Heiðmörk. 

Lagt af stað frá klúbbnum kl. 16.00 

Tryggvi Garðarsson  
er kominn á fullt í 
vinnu fyrir Félags-
málaráðuneytið, en 
hann hóf störf 15. júlí 
sl. Hann er búinn að 
læra það sem brýnast 
er að kunna, sem er 
símaborðið og Lotus-
tölvuforrit. Að sögn 
Tryggva er hann enn að ná tökum á svar-
boxi sem staðsett er á heimasíðu ráðu-
neytisins.  
  Ágúst Guð-
mundsson  
hóf störf í 
Félags-
þjónustunni 
við Vitatorg  
1. júlí sl. 
Hann hefur 
náð góðum tökum á starfinu og er 
ánægður með það 
  Þrjú RTR störf losna í október n.k., þ.e í 
Íslandsbanka, Hagkaupum og Félags-
þjónustunni Suðurlandsbraut. 

Kynningar fyrir  nýja félaga er á 
þriðjudögum og  
fimmtudögum  

frá kl. 10.00 til 12.00 

Eins og félagar vita var sam-
þykkt og ákveðið að stytta há-
degishléið um 15 mínútur til 
reynslu  frá og með 1. júlí. 
Deildarfundir munu því 

hefjast kl 12.45 í stað 13.00, 
eins og verið hefur. 

Styttra hádegishlé 

Ágúst Guðmundsson í góðum hópi 
samstarfsfólks við Vitatorg. 

Tryggvi lætur að sér kveða 
í símsvörun í  ráðuneytinu. 

Skipholti 29, 105 Reykjavík  

Sími: 551-5166, fax: 551-5136 
Netfang: kgeysir@kgeysir.is    

Veffang: www.kgeysir.is 

Eins og sést á myndinni hér að ofan geta félagar og starfsmenn klúbbsins notið 
þess að dvelja utandyra þegar vel viðrar. Aðstaðan fyrir framan klúbbinn er 
eins og hún gerist best, enda mikið notuð á góðviðrisdögum. Í vor var plantað 
fjölbreyttri trjáflóru í beð og sæsorfið grjót lagt með til þess að fjölbreytni ís-
lenskrar náttúru mætti njóta sín með. Annað og ekki síðra atriði varðandi 
hönnunina er að nú er húsið aðgengilegt fyrir hjólastóla. Í framhaldinu verða 
aðgengismál bætt innanhús síðar á þessu ári. 

Skrafað og skeggrætt í blíðunni 



  

Kristinn Stefán Einarsson er nýr fram-
kvæmdastjóri Klúbbsins Geysis. Krist-
inn Stefán tók við formlega 1. júlí síðast 
liðin. Kristinn Stefán hefur verið að fóta 
sig í hugmyndafræði Fountain house og 
ekki annað að sjá og heyra en að hann 
hafi hrifist af starfsemi klúbbsins. Krist-
inn Stefán er stjórnmálafræðingur að 
mennt. Menntun starfsmanna í 

klúbbnum verður því enn fjölbreyttari en 
áður var og telst kostur að allra mati.  
  Sérstakt kveðjuhóf var haldið fyrir frá-
farandi framkvæmdastjóra hana Önnu 
Valdemarsdóttur og henni færðar þakkir 
fyrir vel unnin störf. Tókst hófið í alla 
staði prýðilega og áætlað að ekki færri 
en 100 manns hafi mætt til að kveðja 
Önnu.  
  Danir hafa að sama skapi fengið mikla 

kjarnakonu sem hún Anna okkar er. Það 
er ljóst að hún er öflug og mun verða 
Dönum góð lyftistöng og þroskandi inn-
blástur.  

Kveðjuhóf til heiðurs 
Önnu Vald. 

Gönguhópurinn  
endurvakinn  

Ákveðið var að endurvekja gönguhópinn. Fyrsti 
göngutúr var farinn 21.júlí síðast liðinn í Elliða-
árdal. Nokkur hópur félaga gekk um dalinn í 
blíðskaparveðri. Hinn nýi framkvæmdastjóri 
gekk vasklega fyrir hópnum og er honum 
þökkuð skelegg fararstjórn og áræði á stundum 
við erfiðar aðstæður. Stefnt er að því að fara 
þriðja fimmtudag í ágúst, nánar tiltekið 18. 
ágúst, í skemmtilega göngu um Heiðmörk. Ó-
efað munu fjölmargir félagar sjá sér það skylt að 
fjölmenna í Heiðmörkina. Þar er fagurt og fugla-
líf fjölskrúðugt. Enginn verður svikinn af því að 
koma með. Fjölmennum félagar!   

Anna veitir einni af mörgum gjöfum viðtöku 
fyrir farsælt starf í þágu Geysis 

Arna Schram stjórnarmaður, Anna og 
Haukur ræða  málin 

Örn Ómarsson, Anna og Kristinn ræða 
saman um framtíð klúbbsins Geysis 

 
 
 
  

Fréttir af húsfundum í júní 
6. júlí: Skrifstofudeild hefur upplýsinga-
möppu fyrir félaga og starfsfólk í 
smíðum. Velt upp þeirri spurningu hvort 
skynsamlegt sé að smíða bókahillur fyrir 
bókasafnið. Rætt var um það að fara 
saman í vinnuferð þar sem hægt yrði að 
þróa klúbbinn áfram. Með því væri hægt 
að sameina vinnu við stefnumótun og 
skemmtan. Málinu verður haldið opnu. 
Ákveði var að setja saman vinnuhóp varð-
andi uppsetningu á lyftu. Einnig vinnuhóp 
vegna hugsanlegrar námsmannaaðstöðu á 
efstu hæð. 
11. júlí: Rætt var um það hvernig best sé 
að fá fólk til að vinna saman. Ákveðið var 
að skipa starfshóp um vinnuferð sem rædd 
var á síðasta fundi. Hugmynd um kaup á 
fánastöng sett í bið. 
13. júlí: Enn rætt um bókahillur og 
flaggstöng. Seinna atriðið slegið af, en 
ekki hið fyrra.  
18. júlí: Rætt var um mikilvægi skriflegra 
markmiða. Minnt var á markmiðsblöðin.    
25. júlí Það vantar gagnadisk í tölvuna og 
á meðan er takmörkuð starfsemi í sam-
bandi við tölvur. Jafnframt er óvíst hvort 
námskeið í Photoshop fari fram. Hug-
mynd kom fram um að stofna flóamarkað 
í klúbbnum fyrir félaga. 
27. júlí Rætt um að gera árangurskönnun 
á starfseminni sambærilega þeirri sem 
gerð var árið 2003.Vel var tekið í þá hug-
mynd.   

Hvað er framundan í 
starfsemi klúbbsins ? 

Margt skemmtilegt er framundan í 
starfi klúbbsins. Er þar fyrst að nefna 
að markmiðssetning fyrir hvern og 
einn stendur nú til boða. Það getur 
verið afar gott fyrir einstaklinga að 
setja sér raunhæf markmið til að 
stefna að. Er því óhætt að hvetja sem 
flesta til að kanna hug sinn hvað þetta 
varðar. Í annan stað er um það að 
ræða að til stendur að setja upp lyftu í 
klúbbhúsinu. Í því skyni hefur verið 
settur saman vinnuhópur og allir 
hvattir til að taka þátt í honum. Í 
þriðja lagi er stefnt að því að fara í 
vinnuferð og hefur einnig verið settur 
saman vinnuhópur til undirbúnings í 
því skyni að ferðin verði sem 
árangursríkust. Félagar eru hvattir til 
þess að skrá sig í þessa hópa og taka 
þátt í framtíðaruppbyggingu 
klúbbsins. 

Smælki 
Veðrið hefur leikið við landsmenn að 
undanförnu og hafa félagar og starfsmenn 
notið góðs af. Það hefur orðið til þess að 
starfsemi hefur verið meiri úti en innan-
dyra. En hvað um það fyrir mestu er að 
félögum líði vel í klúbbnum, geti hvoru 
tveggja sólað sig og tekið þátt í skipu-
lögðum vinnudegi.   

Að ofan: Nokkrar ljósmyndir úr starfsemi 
Geysis á þessu ári, auk myndar af Kristni 

framkvæmdastjóra. 


